
4 aprel 2017-ci il, çərşənbə axşamı4
Rusiya Federasiyasının Prezidenti  
zati-aliləri cənab Vladimir Putinə

Hörmətli Vladimir Vladimiroviç! 
Sankt-Peterburq metrosunda baş vermiş 

partlayış nəticəsində insan tələfatı haqqında 
xəbər məni dərindən sarsıtdı. 

Biz heç bir təqsiri olmayan dinc vətəndaşlara 
qarşı yönəlmiş hər bir əməli qətiyyətlə pisləyirik. 

Azərbaycan xalqı adından və şəxsən öz 

adımdan Sizə, həlak olanların doğmalarına və 
yaxınlarına dərin hüznlə başsağlığı verirəm. 
Zərərçəkmişlərin hamısının tezliklə sağalmasını 
arzu edirəm. 

İlham ƏLİYEV 
Azərbaycan Respublikasının Prezidenti

Bakı, 3 aprel 2017-ci il

Ulu öndər Heydər Əliyevin məzarını ziyarət 
 � Qazaxıstan 

Respublikasının 
Prezidenti Nursultan 
Nazarbayev aprelin 
3-də Fəxri xiyabana 
gələrək xalqımızın 
ümummilli lideri, 
müasir müstəqil 
Azərbaycan dövlətinin 
memarı və qurucusu 
Heydər Əliyevin 
xatirəsini ehtiramla yad 
edib, məzarı önünə əklil 
qoyub.

Görkəmli oftalmoloq 
alim, akademik Zərifə xanım 
Əliyevanın da xatirəsi anı-
lıb, məzarı üzərinə tər güllər 
düzülüb.

AZƏRTAC

Şəhidlərin xatirəsinə ehtiram 
 � Azərbaycan Respublikasında rəsmi səfərdə 

olan Qazaxıstan Respublikasının Prezidenti Nursultan 
Nazarbayev aprelin 3-də Şəhidlər xiyabanını ziyarət 
edib.

Burada ali qonağın şərəfinə 
fəxri qarovul dəstəsi düzülmüşdü.

Prezident Nursultan 
Nazarbayev Azərbaycanın 
müstəqilliyi və ərazi bütövlüyü 
uğrunda mübarizədə canların-
dan keçmiş qəhrəman Vətən 
övladlarının xatirəsini yad etdi, 
“Əbədi məşəl” abidəsinin önünə 
əklil qoydu.

Müdafiə Nazirliyinin 
əlahiddə nümunəvi orkestri-
nin ifasında Qazaxıstanın və 
Azərbaycanın dövlət himnləri 
səsləndi.

Azərbaycan paytaxtının 
mənzərəsini seyr edən Qaza-
xıstan Prezidentinə Şəhidlər 
xiyabanının tarixi və paytaxtda 
görülən abadlıq-quruculuq işləri 
barədə məlumat verildi.

AZƏRTAC

Heydər Əliyev Beynəlxalq 
Aeroportunda qarşılanma

 � Qazaxıstan 
Respublikasının 
Prezidenti Nursultan 
Nazarbayev aprelin 
2-də Azərbaycan 
Respublikasına rəsmi 
səfərə gəlib.

Hər iki ölkənin dövlət 
bayraqlarının dalğalandığı 
Heydər Əliyev Beynəlxalq 
Aeroportunda ali qonağın 
şərəfinə fəxri qarovul dəstəsi 
düzülmüşdü.

Qazaxıstan Preziden-
ti Nursultan Nazarbayevi 
hava limanında Azərbaycan 
Respublikası Baş nazirinin bi-
rinci müavini Yaqub Eyyubov, 
xarici işlər nazirinin müavini 
Xələf Xələfov və digər rəsmi 
şəxslər qarşıladılar.

AZƏRTAC 

Səfər  
başa çatdı

 � Qazaxıstan Respublikasının Prezidenti 
Nursultan Nazarbayevin Azərbaycan Respublikasına 
rəsmi səfəri aprelin 3-də başa çatıb. 

Hər iki ölkənin dövlət bayraqlarının dalğalandığı 
Heydər Əliyev Beynəlxalq Aeroportunda ali qonağın 
şərəfinə fəxri qarovul dəstəsi düzülmüşdü.

Qazaxıstan Prezidenti Nursultan Nazarbayevi hava 
limanında Azərbaycanın Baş nazirinin birinci müavini 
Yaqub Eyyubov, xarici işlər nazirinin müavini Xələf 
Xələfov və digər rəsmi şəxslər yola saldılar. 

AZƏRTAC 

Azərbaycan Respublikasının Nazirlər Kabinetinin Qərarı
№ 116                                                                                               Bakı şəhəri, 31 mart 2017-ci il

Azərbaycan Respublikası Nazirlər Kabi-
netinin 2015-ci il 12 yanvar tarixli 4 nömrəli 
qərarı ilə təsdiq edilmiş “Tikintilərin Dövlət 
reyestrinə daxil edilən məlumatların tərkibi, 
həmin məlumatların təqdim edilməsi və re-
yestrin aparılması Qaydaları”nda dəyişikliklər 
edilməsi haqqında

“Azərbaycan Respublikasının Şəhərsalma 
və Tikinti Məcəlləsində dəyişikliklər edilməsi 
haqqında” Azərbaycan Respublikasının 2016-cı 
il 14 oktyabr tarixli 345-VQD nömrəli Qanu-
nunun tətbiqi və “Azərbaycan Respublikası-
nın Şəhərsalma və Tikinti Məcəlləsinin təsdiq 
edilməsi, qüvvəyə minməsi və bununla bağlı 
hüquqi tənzimləmə haqqında” Azərbaycan Res-
publikasının 2012-ci il 29 iyun tarixli 392-IVQ 
nömrəli Qanununun tətbiqi barədə” Azərbaycan 
Respublikası Prezidentinin 2012-ci il 4 sentyabr 
tarixli 695 nömrəli Fərmanında dəyişikliklər 
edilməsi haqqında” Azərbaycan Respublikası 
Prezidentinin 2016-cı il 18 noyabr tarixli 1117 
nömrəli Fərmanının 1.2-ci bəndinin icrasını təmin 
etmək məqsədi ilə Azərbaycan Respublikasının 
Nazirlər Kabineti QƏRARA ALIR:

 Azərbaycan Respublikası Nazirlər Kabine-
tinin 2015-ci il 12 yanvar tarixli 4 nömrəli qərarı 
(Azərbaycan Respublikasının Qanunvericilik 
Toplusu, 2015, № 1, maddə 56) ilə təsdiq edilmiş 
“Tikintilərin Dövlət reyestrinə daxil edilən 
məlumatların tərkibi, həmin məlumatların təqdim 
edilməsi və reyestrin aparılması Qaydaları”nda 
aşağıdakı dəyişikliklər edilsin:

1. 3.1.5-ci yarımbənddən “, tikintisi başa 
çatmış” sözləri çıxarılsın və həmin yarımbənddə 
“memarlıq-planlaşdırma bölməsinin” sözləri 
“yalnız zirzəmilərin, mərtəbələrin, dam 

örtüklərinin planlarından, kəsiklərdən və fasad-
lardan ibarət memarlıq-planlaşdırma və tikinti 
ərazisinin baş planı bölmələrinin” sözləri ilə 
əvəz edilsin.

2. Aşağıdakı məzmunda 4.2-1-ci və 4.2-2-ci 
bəndlər əlavə edilsin:

“4.2-1. Barəsində məlumatlandırma icraatının 
tətbiq edildiyi tikinti obyektlərinə münasibətdə 
yerli icra hakimiyyəti orqanı Azərbaycan Respub-
likasının Şəhərsalma və Tikinti Məcəlləsinin 80.4-
cü maddəsinin ikinci cümləsi ilə müəyyən edilən 
müddətlər bitdiyi gündən 3 iş günü ərzində tikinti 
obyektlərinin tikinti layihəsinin memarlıq-plan-
laşdırma və tikinti ərazisinin baş planı bölmələrini 
Reyestrə təqdim edir. Həmin məlumatlar 3 iş 
günü ərzində Reyestrin internet səhifəsində 
yerləşdirilir.

4.2-2. Məlumatlandırma icraatının tətbiq 
olunduğu tikinti obyektlərinin tikintisi başa 
çatdıqdan sonra, sifarişçi bu barədə məlumatı 
sifarişli poçt göndərişi ilə 10 iş günü müddətində 
yerli icra hakimiyyəti orqanına göndərir və 
ya bilavasitə təqdim edir. Sifarişçi öz arzusu 
ilə həmin məlumatı sifarişli poçt göndərişi ilə 
Reyestrə göndərə və ya bilavasitə təqdim edə 
bilər.”.

3. 4.7-ci bəndə “qərar qəbul edildi-
yi gündən” sözlərindən sonra “, habelə 
məlumatlandırma icraatının tətbiq olunduğu 
tikinti obyektlərinin tikintisinin başa çatması 
barədə sifarişçi tərəfindən məlumat verildikdən 
sonra,” sözləri əlavə edilsin.

Artur RASİ-ZADƏ 
Azərbaycan Respublikasının 

Baş naziri

Azərbaycan Respublikasının Nazirlər Kabinetinin Qərarı
№ 117                                                                                                                                                                                                                Bakı şəhəri, 31 mart 2017-ci il
Azərbaycan  Respublikası  

Nazirlər  Kabinetinin  2015-ci il  12  
yanvar  tarixli  6  nömrəli  qərarı  
ilə  təsdiq edilmiş “Müfəssəl   plan  
olmadığı  və  ya  onun  müddəti  bitdiyi 
hallarda tikintiyə  icazə  verilməsi 
və ya məlumatlandırma icraatı 
məqsədləri üçün tikinti layihələrinin 
onların həyata keçiriləcəkləri ərazinin 
planlaşdırılması sənədlərinə  (baş plan-
lara  və  (və  ya)  ümumi  planlara),  
habelə  müfəssəl planın   hazırlanma-
sı   zamanı   nəzərə  alınan   tələblərə 
uyğunluğunun  müəyyənləşdirilməsi  
Qaydaları”nda dəyişikliklər edilməsi 
haqqında

“Azərbaycan Respublikasının 
Şəhərsalma və Tikinti Məcəlləsində 

dəyişikliklər edilməsi haqqında” 
Azərbaycan Respublikasının 2016-cı 
il 14 oktyabr tarixli 345-VQD nömrəli 
Qanununun tətbiqi və “Azərbaycan 
Respublikasının Şəhərsalma və Tikinti 
Məcəlləsinin təsdiq edilməsi, qüvvəyə 
minməsi və bununla bağlı hüquqi 
tənzimləmə haqqında” Azərbaycan 
Respublikasının 2012-ci il 29 iyun 
tarixli 392-IVQ nömrəli Qanununun 
tətbiqi barədə” Azərbaycan Respublikası 
Prezidentinin 2012-ci il 4 sentyabr tarixli 
695 nömrəli Fərmanında dəyişikliklər 
edilməsi haqqında” Azərbaycan Respub-
likası Prezidentinin 2016-cı il 18 noyabr 
tarixli 1117 nömrəli Fərmanının 1.2-ci və 
1.4-cü bəndlərinin icrasını təmin etmək 
məqsədi ilə Azərbaycan Respublikasının 

Nazirlər Kabineti QƏRARA ALIR:
 Azərbaycan Respublikası Nazirlər 

Kabinetinin 2015-ci il 12 yanvar tarixli 6 
nömrəli qərarı (Azərbaycan Respublika-
sının Qanunvericilik Toplusu, 2015, № 1, 
maddə 58, № 10, maddə 1210; 2016, № 
2 (II kitab), maddə 364) ilə təsdiq edilmiş 
“Müfəssəl plan olmadığı və ya onun 
müddəti bitdiyi hallarda tikintiyə icazə 
verilməsi və ya məlumatlandırma icraatı 
məqsədləri üçün tikinti layihələrinin 
onların həyata keçiriləcəkləri ərazinin 
planlaşdırılması sənədlərinə (baş plan-
lara və (və ya) ümumi planlara), habelə 
müfəssəl planın hazırlanması zamanı 
nəzərə alınan tələblərə uyğunluğunun 
müəyyənləşdirilməsi Qaydaları”nda 
aşağıdakı dəyişikliklər edilsin:

1. 1.8-ci bənddə “75.2.1-ci və 75.2.3-
cü” sözləri “75.2.1-75.2.3-cü” sözləri ilə 
əvəz edilsin və həmin bənddən “, habelə 
tikinti layihəsinin memarlıq-planlaşdırma 
bölməsini” sözləri çıxarılsın.

2. 1.9-cu bənddə “memarlıq-
planlaşdırma bölməsini” sözləri “yal-
nız zirzəmilərin, mərtəbələrin, dam 
örtüklərinin planlarından, kəsiklərdən 
və fasadlardan ibarət memarlıq-plan-
laşdırma və tikinti ərazisinin baş planı 
bölmələrini” sözləri ilə əvəz edilsin.

Artur RASİ-ZADƏ 
Azərbaycan Respublikasının 

Baş naziri

Azərbaycan Respublikasının Nazirlər Kabinetinin Qərarı
№ 118                                                                                        Bakı şəhəri, 31 mart 2017-ci il
“Yaşıllıqların bərpası Qaydası”nın təsdiq 

edilməsi haqqında
“Yaşıllıqların mühafizəsi haqqında” 

Azərbaycan Respublikasının 2014-cü il 2 may ta-
rixli 957-IVQ nömrəli Qanununun tətbiqi barədə” 
Azərbaycan Respublikası Prezidentinin 2014-cü 
il 27 iyun tarixli 190 nömrəli Fərmanının 1.1.9-cu 
yarımbəndinin icrasını təmin etmək məqsədi ilə 

Azərbaycan Respublikasının Nazirlər Kabineti 
QƏRARA ALIR:

“Yaşıllıqların bərpası Qaydası” təsdiq edilsin 
(əlavə olunur). 

Artur RASİ-ZADƏ 
Azərbaycan Respublikasının 

Baş naziri

Qeyd: Qərara edilmiş əlavələrin tam mətni ilə  www.cabmin.gov.az 
və www.xalqqazeti.com  saytlarında tanış  ola bilərsiniz.

Əmək Münasibətlərinin Tənzimlənməsi və 
Koordinasiyası Komissiyasının  ilk iclası keçirilib

 � Aprelin 3-də Nazirlər Kabinetində Prezident İlham Əliyevin 
imzaladığı “Azərbaycan Respublikasında əmək münasibətlərinin 
tənzimlənməsinin təkmilləşdirilməsi ilə bağlı əlavə tədbirlər haqqında” 
Sərəncam ilə yaradılmış Əmək Münasibətlərinin Tənzimlənməsi və 
Koordinasiyası Komissiyasının ilk iclası keçirilib.

Baş nazirin müavini, Əmək 
Münasibətlərinin Tənzimlənməsi və 
Koordinasiyası Komissiyasının sədri Əli 
Əhmədov vətəndaşların əmək hüquqları-
nın qorunmasının, işçilərin maddi, sosial 
tələbatlarının ödənilməsinin və layiqli 
həyat səviyyələrinin təmin edilməsinin 
ölkədə həyata keçirilən sosial-iqtisadi 
siyasətin prioritetlərindən olduğunu deyib. 
Bildirib ki, son illər dövlət tərəfindən 
əmək münasibətləri iştirakçılarının 
hüquq bərabərliyinin təmin edilməsi, 
qanuni mənafelərinin qorunması, əmək 
müqaviləsi üzrə öhdəliklərinin icrasına hü-
quqi təminatın yaradılması istiqamətində 
sistemli və məqsədyönlü tədbirlər həyata 
keçirilir. Görülən tədbirlərin nəticəsində 
iqtisadi artımın bazasında əhalinin 

gəlir əldə etmək imkanları daha da 
genişləndirilib, makroiqtisadi sabitliyin 
təmin edilməsi, qeyri-neft sektorunun 
inkişafı, bu sahədə əlverişli şəraitin yara-
dılması vasitəsilə tarazlı və bilavasitə yox-
sulluğun azaldılmasına istiqamətlənmiş 
inkişafın reallaşdırılması, eləcə də müasir 
prinsiplər əsasında fəaliyyət göstərən 
sosial müdafiə mexanizmlərinin ölkənin 
iqtisadi mühitinə inteqrasiyasının prioritet 
kimi müəyyən olunması milli iqtisadiyya-
tın sosial yönümlülüyünü daha da artırıb.

Əli Əhmədov deyib ki, son 12 il 
ərzində ölkədə 1,5 milyondan çox yeni 
iş yeri açılıb. 2006-cı ildən ölkədə tətbiq 
edilən və dövlət sosial sığorta sistemində 
fərdi uçota əsaslanan yeni sığorta-pensiya 
sistemi işçilərin pensiya və digər sosial 

təminatlarının daha effektiv reallaşdırıl-
masına imkan yaradıb. Son on il ərzində 
minimum əməkhaqqının səviyyəsi 3,5 
dəfə, ölkə üzrə orta aylıq əməkhaqqı 3,3 
dəfə, əmək pensiyalarının baza hissəsi 
3,1 dəfə, orta aylıq pensiya isə 4,7 dəfə 
artıb. Nəticə etibarilə ölkədə yoxsulluğun 
səviyyəsi 6 faizdən, işsizlik səviyyəsi isə 5 
faizdən aşağı enib.

Komissiya sədri bildirib ki, mil-
li iqtisadiyyat və iqtisadiyyatın əsas 
sektorları üzrə Strateji Yol xəritələrində 
də Azərbaycan iqtisadiyyatının 
rəqabətqabiliyyətli işçi qüvvəsi ilə təmin 
olunması, əmək bazarında çevik siyasətin 
həyata keçirilməsini təmin edən institutlar 
vasitəsilə sosial dialoqun inkişafı və inklü-
ziv məşğulluğun artmasına nail olunması, 
habelə əmək resurslarından səmərəli 
istifadə nəticəsində əmək məhsuldarlığı 
səviyyəsinin yüksəldilməsi əsas strateji 
hədəf və prioritetlər kimi müəyyən edilib. 
Bu hədəflərə nail olmaq üçün ölkədə 
qeyri-rəsmi məşğulluğun qarşısının 
alınması, əmək ehtiyatlarının keyfiyyətcə 
yaxşılaşdırılması və iqtisadi fəallığın 
yüksəldilməsi, işaxtaran və işsiz şəxslərin 
sosial müdafiəsinin gücləndirilməsi, əmək 
bazarında tələb və təklif arasında dinamik 
uyğunluğun yaxşılaşdırılmasına yönəlmiş 
institusional mühitin təkmilləşdirilməsi 
istiqamətində tədbirlər davam etdirilir.

Əli Əhmədov qeyd edib ki, komis-
siyanın vəzifəsi ölkədə işçilərin sosial 
müdafiəsinin daha da gücləndirilməsini, 
işəgötürən–işçi münasibətlərinin 
rəsmiləşdirilməsini, əməyin ödənişinin 
təşkilinə nəzarət mexanizmlərinin 
təkmilləşdirilməsini, habelə əmək 
münasibətləri iştirakçılarının digər əmək 
hüquqlarının və təminatlarının effektiv 
müdafiəsinin təmin edilməsini və bu 
sahədə dövlət orqanları arasında koordina-
siya olunan siyasətin həyata keçirilməsini 
təmin etməkdir. Baş nazirin müavini deyib 
ki, komissiyanın cari fəaliyyətinin təşkili 

məqsədilə komissiyanın katibliyi yaradı-
lacaq və katibliyin funksiyasını isə Əmək 
və Əhalinin Sosial Müdafiəsi Nazirliyi 
həyata keçirəcək. Əmək münasibətlərinin 
rəsmiləşdirilməsi və işçilərin sosial 
müdafiəsinin təmin edilməsi istiqamətində 
həyata keçirilən tədbirlər barədə isə rübdə 
bir dəfə Azərbaycan Respublikasının 
Prezidentinə məlumat veriləcək.

Komissiyanın üzvlərindən əmək və 
əhalinin sosial müdafiəsi naziri Səlim 
Müslümov, iqtisadiyyat naziri Şahin 
Mustafayev, Dövlət Statistika Komitəsinin 
sədri Tahir Budaqov, Azərbaycan 
Həmkarlar İttifaqları Konfederasiyasının 
sədri Səttar Mehbalıyev və başqaları ölkə 
başçısının komissiya qarşısında mü-
hüm vəzifələr qoyduğunu deyib, həyata 
keçirilməsi nəzərdə tutulan məsələlərin 
aktuallığını qeyd ediblər.

İclasda ölkədə əmək bazarının 
mövcud vəziyyəti, o cümlədən qa-
nunvericilik təhlil edilərək, əmək 
münasibətlərinin tənzimlənməsi 
sahəsində qabaqcıl beynəlxalq təcrübə 
nəzərə alınmaqla inzibatçılığın, habelə 
bu sahənin təkmilləşdirilməsinə dair 
təkliflər müzakirə edilib. Həmçinin 
əmək münasibətlərinin rəsmiləşdirilməsi 
və işçilərin sosial müdafiəsinin 
gücləndirilməsi ilə bağlı həyata keçirilən 
nəzarət tədbirlərinin əlaqələndirilməsi, 
qeyri-rəsmi əmək münasibətlərinin aşkar 
edilməsi, rəsmiləşdirilməsi və bu sahədə 
qanun pozuntularına yol vermiş şəxslər 
barəsində qanunamüvafiq tədbirlərin 
görülməsi də daxil olmaqla, tədbirlər 
planının hazırlanması və təsdiq edilməsi, 
eləcə də əmək bazarının tənzimlənməsi 
göstəricisi üzrə beynəlxalq reytinqlərdə 
Azərbaycanın mövqeyinin daha da yax-
şılaşdırılması ilə bağlı təkliflər nəzərdən 
keçirilib.

